ՆԱԽԱԳԻԾ

ՀԱՄԱՁԱՅՆԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԲՈՒԼՂԱՐԻԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ, ԷԼԵԿՏՐՈՆԱՅԻՆ ԿԱՌԱՎԱՐՄԱՆ ԵՎ ԿԱՊԻ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ

Հայաստանի Հանրապետության կառավարությունը և Բուլղարիայի Հանրապետության կառավարությունը, այսուհետ` ‹‹Կողմեր››,

ՑԱՆԿԱՆԱԼՈՎ տեղեկատվական տեխնոլոգիաների, էլեկտրոնային կառավարման և կապի ոլորտում խթանել Կողմերի պետությունների միջև հարաբերությունները` նպատակ ունենալով ձեռքբերել առավելագույն փոխադարձ շահավետ արդյունքներ:

ԸՆԴՈՒՆԵԼՈՎ, որ տեղեկատվական տեխնոլոգիաները, էլեկտրոնային կառավարումը և կապը հանդիսանում են յուրաքանչյուր Կողմի պետության տնտեսական և սոցիալական զարգացման կարևոր գործոն,

ՏԵՂՅԱԿ ԼԻՆԵԼՈՎ տեղեկատվական տեխնոլոգիաների, էլեկտրոնային կառավարման և կապի ոլորտում ավելի ինտենսիվ երկկողմանի հարաբերությունների ներուժի գոյության մասին

Համաձայնեցին հետևյալի մասին`

Հոդված 1
Կողմերը սույն Համաձայնագրին, իրենց պետությունների ներքին օրենսդրությանը և միջազգային իրավունքի հանրաճանաչ սկզբունքներին և նորմերին համապատասխան իրականացնում են համագործակցություն տեղեկատվական տեխնոլոգիաների, էլեկտրոնային կառավարման և կապի բնագավառում:

Հոդված 2

Այս Համաձայնագրի նպատակն է Կողմերի պետությունների միջև հաստատել միջկառավարական համագործակցություն և հարաբերություններ` նպատակ ունենալով միավորել Կողմերի պետությունների ջանքերը տեղեկատվական տեխնոլոգիաների, էլեկտրոնային կառավարման և կապի ոլորտում փորձի փոխանակման և լավ փորձառնության համար:

Հոդված 3
3.1 Կողմերը կարող են նախաձեռնել ավելի սերտ համագործակցություն սույն Համաձայնագրում ներառված կոնկրետ հարցերի շուրջ:

3.2 Կողմերը պետք է աջակցեն և հանձնարարեն ուղղակի համագործակցություն տեղեկատվական տեխնոլոգիաների, էլեկտրոնային կառավարման և կապի ոլորտի համապատասխան անձանց միջև:

Հոդված 4
Տեղեկատվական տեխնոլոգիաների, էլեկտրոնային կառավարման և կապի ոլորտում Կողմերի պետությունների միջև հարաբերությունները պետք է կարգավորվեն համաձայն իրենց ազգային օրենսդրության դրույթների, Հեռահաղորդակցության Միջազգային Միության (ITU), Համաշխարհային Փոստային Միության (UPU) և սույն Համաձայնագրի հանձնարարականնների և գործող ակտերի:

Հոդված 5
5.1. Տեղեկատվական տեխնոլոգիաների, էլեկտրոնային կառավարման և կապի ոլորտում Կողմերի պետությունների միջև համագործակցության հիմնական ոլորտները պետք է լինեն առանց սահմանափակումների, ինչպես նշված է ստորև`
· Էլեկտրոնային ծառայություններ,

· Լայնաշերտ հասանելիություն,

· Էլեկտրոնային կառավարում և կիբերանվտանգություն,

· Էլեկտրոնային կապի, փոստային ծառայությունների և էլեկտրոնային կառավարման օրենսդրություն,

· Բուլղարական և Հայաստանյան կազմակերպությունների համատեղ մասնակցություն ԵՄ ծրագրերին և նախաձեռնություններին,

· Կողմերի պետությունների միջև գործարար կապերի խթանում և Բուլղարական ու Հայաստանյան ընկերությունների աջակցում,

· Համապատասխան մասնագիտացված միջազգային կազմակերպությունների համագումարների և ֆորումների մասնակցության հետ կապված համատեղ աջակցության դիրքորոշումների և դրույթների նախապատրաստում 

· Համագործակցության այլ ոլորտներ, ինչպես համատեղ համաձայնեցվել է Կողմերի միջև:

5.2  Կողմերը պետք է համագործակությունն իրականացնեն հետևյալ կերպ`


- Տեղեկատվության և փաստաթղթերի փոխանակում


- Երկկողմանի խորհրդատվություններ


- Փորձագետների առաքելությունների և համատեղ աշխատանքային խմբեր


- Այլ համապատասխան ձևերով, ինչպես համատեղ պայմանավորվել են:

Հոդված 6
Սույն Համաձայնագրի դրույթների իրականացման հետ կապված նամակագրության համար Կողմերը պետք է օգտագործեն անգլերեն լեզուն: Այլ կազմակերպությունների և անձանց միջև նամակագրության լեզուն կարող է որոշվել ընդհանուր համաձայնությամբ:

Հոդված 7
Յուրաքանչյուր Կողմ պարտավոր է երրորդ կողմերին չբացահայտել սույն Համաձայնագրի ներքո ձեռքբերված տեղեկատվությունը` նախքան մյուս կողմի հետ համաձայնեցնելը:

Հոդված 8
8.1 Սույն համաձայնագրի դրույթների մեկնաբանման կամ կիրարկման ընթացքում ծագող ցանկացած վեճ կարգավորվում է Կողմերի միջև` խորհրդակցությունների ու բանակցությունների միջոցով:
8.2 Սույն Համաձայնագրի դրույթները չպետք է ազդեն այլ միջազգային համաձայնագրերից բխող Կողմերի իրավունքների և պարտականությունների վրա:

Հոդված 9
9.1 Սույն Համաձայնագրի դրույթների իրականացման համար պատասխանատու իրավասու մարմինները պետք է լինեն. 

- Հայաստանի Հանրապետությունում` տրանսպորտի և կապի նախարարությունը,

- Բուլղարիայի Հանրապետությունում` տրանսպորտի, տեղեկատվական տեխնոլոգիաների և հաղորդակցության նախարարությունը:

8.2 Կողմերը սահմանված կարգով պետք է իրար տեղեկացնեն սույն հոդվածում նշված իրավասու մարմինների փոփոխության դեպքում:

Հոդված 10
Կողմերից յուրաքանչյուրի նախաձեռնությամբ և փոխադարձ համաձայնությամբ սույն Համաձայնագրում կարող են կատարվել լրացումներ և փոփոխություններ, որոնք կձևակերպվեն առանձին արձանագրություններով: Արձանագրություններն ուժի մեջ կմտնեն սույն Համաձայնագրի ուժի մեջ մտնելու համար սահմանված կարգով և կհանդիսանան դրա անբաժանելի մասը:
Հոդված 11
11.1 Սույն Համաձայնագիրն ուժի մեջ է մտնում դրա ուժի մեջ մտնելու համար Կողմերի ազգային օրենսդրությամբ պահանջվող ընթացակարգերը ավարտելու մասին վերջին ծանուցագիրը Կողմերի կողմից ստանալու օրվանից և վավերական է լինելու հինգ (5) տարի` յուրաքանչյուր անգամ հինգ տարի ավտոմատ երկարաձգման հնարավորությամբ:

11.2 Կողմերից յուրաքանչյուրը կարող է չեղյալ հայտարարել սույն Համաձայնագիրը` դիվանագիտական ուղիներով մյուս Կողմին գրավոր ծանուցելով: Այս դեպքում Համաձայնագրի դադարեցումը ուժի մեջ է մտնում մյուս կողմին գրավոր ծանուցելուց առնվազն երեք ամիս հետո:

11.3 Սույն Համաձայնագրի դադարեցումը չպետք է ազդի համագործակցության այն գործողությունների վրա, որոնք արդեն ընթացքի մեջ են եղել:

Կատարված է ------------------ քաղաքում, ----------թ. ---------------- -ին, երկու բնօրինակով, յուրաքանչյուրը՝ հայերեն, բուլղարերեն և անգլերեն լեզուներով, ընդ որում՝ բոլոր տեքստերը հավասարազոր են:
Սույն համաձայնագրի դրույթների մեկնաբանման ժամանակ տարաձայնություններ առաջանալու դեպքում գերակայությունը կտրվի անգլերեն լեզվով տեքստին:
Հայաստանի Հանրապետության

 

Բուլղարիայի Հանրապետության
կառավարության կողմից`
    



կառավարության կողմից`
